
پێشهکی 

 ئهم نوسینه ، گهشتێکه به ناو قووڵایییهکانی دڵ و شهوقی بێپایانی ڕۆحدا. ئهم لاپهڕانه کۆکراوەیهک لهو نزا

 و موناجاتانهن که تێیاندا مرۆڤ ههوڵ دەدات ڕۆحی خۆی چالاک بکات و له حزووری خوداییدا بههرەمهند

 بێت. لێرەدا باس باسی عیشقه، باسی گهڕانهوەیه بۆ لای مهعشووق و پاکبوونهوەی ئاگایی.

 بۆیه له ههر شوێنێکی ئهم کتێبهوە دەست پێ بکهیت ئاسایییه، و چهندین جاریش بیخوێنیتهوە باشترە؛ به

 تایبهت ئهو دێر و نزایانهی که ههستت دەبزوێنن و دڵت دەخهنه جۆش. خودا یار بێت، ئهم وشانه

 دەخوێنمهوە و تۆماریان دەکهم وەک جۆرێک له تێڕامان تا ببێته ههوێنێک بۆ ئارامیی دڵی گوێگران وله

 ماڵپهڕی گهشهی ئاگایی دایدەنێم( چهند دانهیهکی ئێستا دانراوە). که ئهمه بهستراوەکهیهتی:

https://www.gashayagagi.uk/meditation.php  

 ئهم جۆرە نووسینانه ئهگهر هیچ سوودێکی تریان نهبێت، تهنها ئهوە بهسه که فێرمان دەکهن چۆن لهگهڵ

 خودادا بدوێین؛ وەک هاوڕێیهک، وەک دۆستێکی نێزیک و دڵسۆز. واتا به زندویهتی ڕاز ونازی خۆمانی بۆ

 باس بکهین، به بێ ترس به بێ تهکلیفی ههڵبژاردنی وشه یا شوێن وکات، چونکه خوا سهیری دڵ دەکات

 نهک وێنه و وشه. خوا ههست ونهستی دەوێ نهک وشهی مردوو که بێژەرکهی ههستی پێناکات، ههر بۆیه

 یهکێ له خواناسان دەیفهرموو: من خهمی وڵام دانهوەی نزام نیه بهڵکو خهمی ئیلهام کردنی نزامه، ئهگهر

 ئیلهامکه هات ووڵامهکه مسوگهرە. بۆیه خهمی نزا و پهیوەندی له گهڵ خوادا خهمی «زیندوو»یهتی بهرزترین

 خهمه.

 ئهگهر کهسێک بپرسێت: "چۆن لهگهڵ خودا قسه دەکرێت؟ و چۆن وەڵامهکهمان دەست دەکهوێتهوە؟"، 

 وەڵامهکه لای ئێمه تهنها دەربڕینی وشهی زار نییه، بهڵکو چپه و نزا وبێدەنگی زمانه و هاواری ناخه،

 خوای گهورە وەڵامی دڵسۆزان دەداتهوە. وەڵامی ئهو به شێوازی جیاواز دەگات؛ ڕەنگه به ههستێکی ناوەکی

 بێت، به ئیلهامێک، به وتهی منداڵێک، به روداوێک، یان تهنانهت به بینینی ڤیدیۆیهکی یوتیوب، به خهوێک،

 یان به جریوەی باڵندەیهک و هاژەی بایهک بێت. ئهو کهسهی دڵی کردووەتهوە، جوان له پهیامهکان

 تێدەگات، چونکه ئهو ئاماژانه ڕێک لهگهڵ ئهوەدا دەگونجێن که له ناخیدا دەگوزەرێت و تهنها خودا لێی

 ئاگادارە.

، 1 خودا ههمیشه و بۆ ههمووان پهیام دەنێرێت، وەک له قورئانی پیرۆزدا دەفهرمووێت: ((وَالْمُرْسَلاَتِ عُرْفًا))

 بۆیه له بهشی دووەمدا ئهم باسه روونکراوەتهوە له ژێر ناونیشانی قسهکردنی خوا له گهڵماندا. ئێستا تهنها

 ئهوە دەمێنێتهوە: کێ شاشهی دڵی ڕووی کردووەته حزووری ئهو و کێ ڕۆحی خۆی بۆ وەرگرتنی ئهم نوورە

 .چالاک کردووە؟

 بمانهێڵهرەوە وەک منداڵێکی ساوا و بێگهرد لهبهردەم گهورەیی خۆتدا ، و وا بکه دڵمان ببێته میحرابی

 عیشقی تۆ و ڕۆحمان تهنها به تۆوە بهستراو بێت.

 د. نوره دین ناسیح ٢٤ی ئازاری ٢٠٢٦

 https://www.youtube.com/watch?v=tYEDA9p_prY 1

تێڕامانی گهڕانهوە بۆ لای خوای خۆشهویست 

به ناوی خوای میهرەبان. سوپاس و ستاییش بۆ ئهو پهروەردگارەی که منی له نهفخهی ڕوحی خۆی دروست 

کردووە. 

وحِي». سوپاس بۆ تۆ خوایه، مادام جهوههری من له ڕوحی تۆوە  خوای من دەفهرموێت: «وَنَفَخْتُ فِيهِ مِن رُّ

هاتووە، کهواته منیش دەتوانم به هێز و میهرەبانیی تۆوە کارا و چالاک بم. من لێرەدا ڕوحی خۆم بهخهبهر 

دەهێنمهوە. تێدەگهم که حهقیقهتی من ئهم جهستهیه و ئهم ناو و نازناوانه نین؛ ئهمانه تهنها بۆ ئهزموونی 

ئهم دنیایهن. من له بنهڕەتدا ڕوحێکم که ههمیشهییه و نه لهدایک دەبێت و نه دەمرێت، چونکه هی تۆیه و 

بهرەو لای تۆش دەگهڕێتهوە. 

خوایه، تۆ ئهسڵی منی. تۆ چهناڵێکی پهیوەندیی ههمیشهییت بۆ کردوومهتهوە که پێویستی به هیچ 

واستهیهک نییه. ئێستا دڵم دەکهمهوە و وەک هاوڕێیهکی دڵسۆز و خۆشهویست ڕاز و نیازەکانم پێت دەڵێم. 

دەزانم وەڵامم دەدەیتهوە؛ ڕەنگه به ههستێک بێت، به ئیلهامێک، یان به نیشانهیهک که تهنها خۆم و تۆ لێی 

تێدەگهین. 

خۆشهویستیی تۆ بۆ من مهرجدار نییه. تۆ منت وەک «نهفخهیهک له روحی خۆت» دروست کردووە و ئهمه 

گهورەترین بهڵگهی خۆشهویستییه. من پێویستم بهوەیه ههست بهم عیشقه بکهم تا بگهمه ئاسوودەیی 

ڕاستهقینه. له ناخی دڵمهوە چهند جارێک دەڵێم: «خوایه، من تۆم خۆش دەوێت». ئهوەندە دەیڵێمهوە تا 

ههموو خانهکانی جهستهم بهم خۆشهویستییه دەبزوێن. 

عهقڵم ئامرازێکی باشه، بهڵام لێرەدا ڕوحم دەکهمه سهرکردە. ڕەشمهی ژیانم دەدەمه دەست ڕوح، چونکه 

ئهو ڕێگهی کهناری ئارامی باشتر دەزانێت. مردن بۆ من تهنها گهڕانهوەیه بۆ سهرچاوە؛ گهڕانهوەیه بۆ لای تۆ 

بۆ ئهو خۆشی و ئاسوودەییه بێپایانه. 

من ڕوحم. ڕوحێکم که جهسته و عهقڵ بهکاردێنێت بۆ گهشتهکهی سهر زەوی. حزووری تۆ ههموو وجودمی 

پڕ کردووە. چاودێریی تۆ (عین الله) ههمیشه لهگهڵمه و دەمپارێزێت. 

 قسهکردنی خوا له گهڵماندا

یان خوێندنهوەی پهیامهکانی خودا له گهردوون وواقیعدا 

تێگهیشتن له زمانی ئاماژەکان 

له ژیانی هیچ کام له ئێمهدا شتێک نییه به ناوی «ڕێکهوت» یان «ههڕەمهکی». ههموو ئهو ڕووداوانهی 

بهسهرماندا دێن، وەک ئهوە وایه ههر یهکێک له ئێمه پهیامبهرێکی تایبهتی و ناوەکی ههبێت که تهنها بۆ 

خودی ئێمه و به زمانی واقیع قسهمان لهگهڵ بکات. خودا دەفهرموێت: «سَنُرِيهِمْ آيَاتِنَا فِي الآْفَاقِ وَفِي 

 .« نَ لَهُمْ أَنَّهُ الْحَقُّ ىٰ يَتَبَيَّ أَنفُسِهِمْ حَتَّ

ئاستهکانی ناردنی پهیام (المُرسَلات) 

بهپێی تێڕامان له سوورەتی «المُرسَلات»، خودا به سێ شێوازی سهرەکی پهیامهکانمان بۆ دەنێرێت: 

١. پهیامی هێمن (المُرسَلاتِ عُرْفاً): ئهمانه ئهو ئاماژە جوان و ناسراوانهن که به شێوەیهکی ئاسایی دێنه 

ڕێمان. 

نموونه: بیستنی ڕستهیهک له دەمی منداڵێکهوە، یان بینینی دیمهنێکی سروشت که ڕێک وەڵامی ئهو 

خهیاڵهیه که لهو ساتهدا له مێشکتدایه. 

٢. پهیامی توند (فَالْعَاصِفَاتِ عَصْفاً): ئهگهر مرۆڤ له پهیامه هێمنهکان تێنهگات یان خۆی لێ نائاگا بکات، 

پهیامهکه به شێوەی توند و وەک «ڕەشهبا» دێت. 

نموونه: تووشبوون به نهخۆشییهکی کتوپڕ، تێکچوونی پهیوەندییهکی گرنگ، یان شکستهێنان له پڕۆژەیهکدا. 

ئهمانه کارەسات نین، بهڵکو هاوارێکی توندن تا مرۆڤ بگهڕێتهوە سهر ڕێڕەوی ڕاستی خۆی. 

٣. پهیامی جیاکهرەوە (فَالْفَارِقَاتِ فَرْقاً): ئهو ساتانهی که مرۆڤ دەخهنه بهردەم دووڕیانێک تا حهقیقهت له 

وەهم جیا بکاتهوە. 

چۆن پهیامهکان دەخوێنینهوە؟ 

وەڵامی ئهو نزا و داوایانهی که له دڵماندایه، زۆرجار به شێوازی جیاواز دەگهن: 

ئیلهامی ناوەکی: ههستێکی کتوپڕ که پێت دەڵێت چ بڕیارێک بدەیت. 

ڕووداوە دەرەکییهکان: بینینی ڤیدیۆیهکی یوتیوب، جریوەی باڵندەیهک، یان هاژەی بایهک که ڕێک لهو 

ساتهدا ههستت دەبزوێنێت. 

زمانی جهسته: ئازارەکانی جهسته (وەک سهرئێشه یان ئازاری ئهژنۆ) زۆرجار پهیامبهرن و ئاماژەن بۆ 

دڵهڕاوکێ و خهمێکی ناوەکی که پێویسته چارەسهر بکرێت. 

یاسای کاردانهوە و گهڕانهوە (انا لله و انا الیه راجعون) 

ههر کارەساتێک که ڕوو دەدات، ئهنجامی کارێکی پێشتری خۆمانه (بِمَا كَسَبَتْ أَيْدِيكُمْ). کهسی هۆشیار 

کاتێک تووشی ناخۆشی دەبێت، تێدەگات که ئهمه کاتی «ڕجووع» و گهڕانهوەیه بۆ لای خودا. ئارامگرتن 

لێرەدا به مانای تێگهیشتن له پهیامهکه دێت، نهک تهنها بێدەنگی. 

کورتهیهک بۆ تێڕامان 

ههموو شتێک لهم گهردوونهدا بهڵگهیه لهسهر حزووری خوا. له تیشکی ئهستێرەکانهوە تا سپێدەی بهیانی، 

ههمووی بۆ ئهوەیه که ئێمه بهخهبهر بێین. ئهوەی پهیامهکان نابینێت و به «ڕێکهوت»یان دەزانێت، قورئان 

به «درۆزن» (المكذبون) ناوی دەبات، چونکه ئامادە نییه نیشانه ئاشکراکانی خودا له واقیعدا بخوێنێتهوە. 

�� ئهی خوای خۆشهویستی 

ئهی سهرچاوەی خۆشهویستی… 

ئهی کانیاوي له بن نههاتووی خۆشهویستی… 

بههرەمهندم بکه به لافاوی خۆشهویستی وحزورت، له ههموو شوێنکدا وله ههموو کاتێکدا 

به ههمیشهیی ئاگایی حزورت، خۆشهویستیت، ئاگاکهرەوە له قوڵای ناخمدا 

تا ههمیشه تێر ببم تا لێوان لێو له شهرابی خۆشهویستیت 

سهرخۆشم که به خۆشهویستیت 

ئهی خوای بێ خوا 

ئهی خوای بێ هاوتا 

ئهی خوای کامڵی بێ پێوسیتی 

روحم ئاشنا کهرەوە، چالاک کهرەوە، به جوانیت، به خۆشهویستیت، به بهخشندەیت، به روناکیت 

خوا گیان من تۆم دەوێ وخۆشتم دەوێ 

دلبهرم به گهورەیی خۆت لاوازی وههژاریم بکه ئایهتێک بۆ خۆت 

�� مناجاتی فهنابوون و شههود 

ئهی سهرچاوەی بێبڕانهوەی خۆشهویستی، لافاوی عیشقی خۆت که له ههموو شوێنێک ئامادەیه، بیڕێژە 

بهسهر دڵمدا. 

خوایه، له ناوەوەمدا ئاگایییهکی ئهبهدی بهخهبهر بێنه بۆ ههستکردن به ئامادەیی میهرەبانیت که له قووڵاییی 

نیشتهجێیه. 

«تۆ عیشقیت، و منیش دروستکراوی نهفخهی تۆم (من نفختك).» 

✨ گهڕانهوە بۆ لای مهعشووق 

خوای گیان، ئاواتم تهنها شههود و فهنابوونه له تۆدا. ئێمه له تۆوە هاتووین و ههر بۆ لای تۆش دەگهڕێینهوە؛ 

«إنا لله وإنا إليه راجعون». ئهی پاشای پاشاکان ئهی پیرۆزی قدوس، یارمهتیم بدە تا ههر له ئێستاوە بچمه 

ئاستی ئهو رجووعه و تامی ئهو فهنابوونه بکهم و بڵێم. 

�� پاکبوونهوەی ئاگایی 

ئهی نووری بوون و خوای دڵان، ئاگاییمان پاک بکهرەوە له وەهمی تاریکی و گومڕایی گومان. له غهفڵهت 

دامانماڵه تا تینوێتی گهیشتن به حهقیقهتی تۆ له ناخماندا ڕاپهڕێت. 

خوای میهرەبان، تۆ نهێنییهکانی خۆت بۆ دڵه بێگهردەکان دەردەخهیت؛ لای خۆت وەک منداڵێکی •

ساوا و بێگهرد بمانهێڵهرەوە: متهوازیع، خاشع و کراوە بۆ نوورەکهت وحیکمهتت. 

تێگهیشتنێکمان پێ ببهخشه که بچێته نێو ناوک و جهوههری شتهکان، نهک له ڕووکهش و •

حیجابهکاندا گیر بخۆین. بمانبهرە حوزوورێک که به بیرکردنهوە درک ناکرێت، بهڵکو تهنها به 

شههود دەبینرێت. 

�� ڕێگهی عاریفان 

خوایه، مههێڵه دڵمان مایل بێت بۆ ڕێگهیهک که له تۆ دوورمان بخاتهوە، یان زانستێک که سهرقاڵمان بکات 

به غهیری تۆ. دەستمان بگرە و بمانبهرە سهر ئهو ڕێگهیهی که خۆشهویستانت (پێغهمبهران و ئهولیا و 

ساڵحان) پێیدا ڕۆشتوون؛ ئهو ڕێگهیهی دەچێتهوە سهر میحرابی تۆ، ئهو شوێنهی ههناسهی عاریفان و 

عیشقی ئهولیاکانی تێدا بهرز دەبێتهوە. 

خوایه، ورەیهکی نوێمان پێ ببهخشه بۆ سلوک، و نووری هیمهتمان بۆ نوێ بکهرەوە، تا بگهینه ئهو ئامانجهی 

که تهنها بۆ ئهوە دروست کراوین: که ئهوەش دۆزینهوەی تۆ، پهرستنی تۆ و خۆشویستنی تۆیه. 

ئهگهر تۆمان دۆزییهوە، ههموو شتێکمان دۆزیوەتهوە، و ئهگهر تۆشمان لهدەست دا، چی ترمان بۆ 

دەمێنێتهوە؟ 

�� بێگهردی نییهت 

ئهی پهروەردگاری بهخشندە، بێگهردی نییهت و خووی چاک و شهوقێکی نوێمان ڕۆژانه پێ ببهخشه، تا له 

حوزووری تۆدا بژین، لهگهڵ تۆدا بین، و به تۆوە بین. با نوورەکهت ههرگیز له دڵمان جیانهبێتهوە و عیشقت 

له ناخماندا نهگۆڕێت. 

�� مهیخانهی مهعریفهت و شههودی نوور 

«ئهی خوای میهرەبان، ئهی نووری ئاسمانهکان و زەوی، ئهی ههڵگری پهردەکان و ئاشکرا کهری 

نهێنییهکان؛ پهردەی نهزانی و گومان لهسهر دڵمان بدڕێنه، و بهرگی وەهم و فیتنه له ڕۆحمان داماڵه.» 

✨ تهختی پاشایهتی دڵ 

تهنها و تهنها زاتی خۆت بخهرە سهر تهختی ئاواتهکانمان. با تهنها تۆ بیته سهرچاوەی شهوق و هۆگریی 

ناخمان. 

ئهی سهرچاوەی ڕەحمهت و ئهی ڕۆحی عیشق، خۆشێویستی وجوانی خۆت بۆ ئێمه دەربخه و تیشکی 

حوزووری خۆتمان لێ حهرام مهکه، و مهمانخهرە ڕیزی غافڵانهوە. 

�� مهستیی ویساڵ 

ئهی سهکرەی عیرفان، وەرە نێو ڕۆحمان و دڵمان تێر بکه له مهیی خۆشهویستیت. با یادی بهردەوامی تۆ 

ببێته ئهو ههناسهیهی که پێی دەژین. 

ئهی دروستکهری دڵهکان و زەمانهکان، ئارەزووەکانمان له دەریای پیرۆزیی خۆتدا (بحر قدسك) بتوێنهرەوە؛ 

با تهواوبوونی ئێمه له ناو تۆدا بێت و کهمالی ئێمه لهسهر ڕێگهی تۆ بێت. 

�� تهجهللی ودەرکهوتن له گهردووندا 

مهولای من، فێرمان بکه چۆن له ناو تیشکی ئهستێرەکاندا تۆ ببینین. له لهرەلهری گهردیلهکاندا تهجهللی 

بکه، و لهو چرپهیهی به نێو فکرماندا تێدەپهڕێت، و لهو عیشقهی له لای خۆشهویستانمانهوە بۆمان دێت، 

خۆت نیشان بدە. 

فێرمان بکه چۆن ناوت بهرین و چۆن داوای عیشقت بکهین؛ چونکه ئهوە گهورەترین شهرەفی ئێمهیه. خۆ 

ئێمه سێبهری نووری تۆین و وێنهیهکین له تهجهللییهکانی تۆ. 

�� گوڵزاری ڕۆح 

لهگهڵ سپێدەدا به نووری خۆت بمانبزوێنه و بهخهبهرمان بێنه، له ژێر تیشکی خۆری ڕۆژەکهتدا بههێزمان 

بکه. کاتێکیش چووینه نێو دەروازەکانی ئێوارەوە، ئهو گوڵه عیشقانه له دڵمان وەربگرە که له باخی ڕۆحماندا 

سهوزبوون. 

�� به سۆزی دڵ و هیممهتی ڕۆح 

✨ نزا بۆ مهعریفهت و حوزوور 

«ئهی خوای میهرەبان، فهرامۆشمان مهکه ئهگهر له یادمان چوویت، و جێمان مههێڵه ئهگهر لێت دوور 

کهوتینهوە. ئهگهر منی لاواز تۆم له بیر کرد وغافڵ بووم، خوای به بهزەیی به لوتفی خۆت ئاگام بێنهوە. 

خوایه، دەروازەی حیکمهتی خۆت، و هێزی خۆت، و نهێنیی وزە گهردوونییهکهت بۆ ئێمه بکهرەوە.» 

Tuesday, March 24, 2026  - 14 20



ئهی پهروەردگاری ڕۆحهکان، وەرە بۆ لامان—له سهمای گوڵهکانهوە، له بانگی دۆڵهکانهوە، له هاژەی باوە، له 

جریوەی چۆلهکهکانهوە، له روخساری پاکی مناڵانهوە، له جوانی پهپولهکانهوە، له بۆنی گوڵهکانهوە، له تامی 

میوەکانهوە، له گهرمی ئامێزی خۆشهویسانوە، له تیشکی دەموچاوەکانهوە، و له بێدەنگیی ئهشکهوتهکانهوە له 

قووڵایی نهفسی خۆمانهوە. له سۆزی دایکانهوە له گیان بهفیدای باوکانهوە. 

وەرە، و پهردەکانی عهقڵ و زەمان لهسهرمان دابماڵه. خۆتمان بۆ دەربخه. 

«پهروەردگارمان، ڕێنماییم بکه له شههوەتی نهفسهوە بۆ سکوونی قهناعهت، له شڵهژانی دڵهوە بۆ سوکنایی 

وئارامی روح، و له تاریکیی نهزانییهوە بۆ نووری حیکمهت.» 

خوایه، وا بکه ڕۆحم به تۆوە بهستراو بێت، دڵم بکه به میحرابی خۆت، و عیشقیشم بکه به مهنزڵگا و مهقامی 

خۆت. 

�� هیممهتی عهمهلی (فهلسهفهی ژیان) 

«داوا له خوای مهزن دەکهم که یارمه تیم بدات بهسهر نهفسی خۆمدا زاڵببم، تا بتوانم به باشترین شێوە ئهو 

هێز و بههرانه بهکاربێنم که پێی بهخشیووم. 

منیش، به قووڵترین سهرنج و ئاگایییهوە، ڕوو دەکهمه ههموو کارەکانم—چ له ماڵهکهمدا، چ له 

کۆمهڵگهکهمدا، وله ههرچ کاروباریکدا. هیچ کارێک، نه بچووک و نه گهورە، بهجێناهێڵم ئیللا به تهواوترین 

حوزوور و ئاگایی ئهنجامی دەدەم دلم له گهڵیدا ببێت. 

من تهرکیزێکی قووڵی خودایی بهدەست دەهێنم؛ چونکه هیچ توانا و هێزێک نییه ئیللا به خوای مهزن 

نهبێت (لا حول ولا قوة إلا بالله). هێزی بێسنووری ئهو بهکاردێنم بۆ ئهوەی پێداویستییهکانی ژیانم 

بهجێبهێنم، ئهو ژیانهی که خودا خستوویهتییه سهر شانم.» 

خوا گیان فڕێم مهدە تۆ زاتی خۆت، وازم لێمههێنه تۆ گهورەیی خۆت، بۆ تۆ ناشێ نهزانی وبێتوانهیم نهبووری 

جونکه دڵم تۆی دەوێ روحم موشتاقی تۆیه. به لێبوردەیی خۆت کهم وکورێکانم بپۆشه. 

خوا گیان دڵم ئیلهام که، عهقڵم روناکه، جهستهم بههێزکه، روحم چالاک که. 

ئهی ئازیزی ڕۆحم، دەردی دووریمان تیمار بکه. و ڕێگهی ویساڵی تۆمان کورت بکهرەوە. خوا گیان 

ههرچهندە لاواز وبێ توانم هیوام زۆرە به تۆ، تۆ به بهزەییت به توانایت. ئهوەندە هیوام پێته خوایه وا خهریکه 

خۆم به خاوەنی گهردون دەزانم. بهسمه شانازی که تۆ له روحی خۆتت تێکردوم. 

�� میحرابی کار و کڕنۆشی ئاگایی 

«خوایه گیان، من بیر دەکهمهوە، بڕیار دەدەم و کار دەکهم؛ بهڵام ئهی مهولای من، تۆ عهقڵم، ئیرادەم و 

جوڵهکانم ڕێنمایی بکه به ئاراستیهی ڕازی بوونی تۆ.» 

وەک شێخی ئهکبهر (ئیبن عهرەبی) دەفهرموێت: 

«خوایه، ئهوەم پێ ببهخشه که دەیزانیت بهرژەوەندی منی تێدایه، له ههموو بهشهکانی بوونمدا، له لتیف و 

کهسیفمدا.» 

✨ قوربانی عیشق 

ئهی ئهو خودایهی گهردوون ت به ئهنواری خۆت گهشاندووەتهوە، و ئهستێرەکان به جهلالهتی قدرتت 

دەدرەوشێنهوە. بریقهی خۆر له فهیز و حیکمهتی تۆوە سهرچاوەی گرتووە و کردووته به نیشانهیهک بۆ 

ناسینی خۆت. 

دڵۆپهکانی باران وەک "زیکر" دەبارێن، و بیرکردنهوەکانم و خهیاڵهکانم و حهسرەتی ناو دڵم، ههموویان 

پارچه نوور و قوربانیی خۆشهویستین که له نێوان دەستهکانتدا کۆیان دەکهمهوە. 

بوونم پڕ بکه له هێزی خۆت. •

دڵم پڕ بکه له ئامادەیی (حوزوور)ی خۆت. •

عهقڵم پڕ بکه له حیکمهتی خۆت. •

ڕۆحم پڕ بکه له شهودی ئهنواری خۆت. •

لێرەم، له نێوان دەستهکانتدا: خۆشهویستیم، تامهزرۆیی ڕۆحم، ئاواتهکانم و ههموو هیواکانی دنیا و قیامهتم 

دادەنێم. خوایه، شهوقم بۆ لای خۆت بهخهبهر بێنه، عیشقت له دڵمدا زیاد بکه و به نووری مهعریفهت فێرم 

بکه که تۆ له ناوەوەم و له دەرەوەم و له ههموو دەوروبهرمدا ببینم. 

�� عیبادەتی به زیندوویی 

فێرم بکه تهنها به داواکردنی حوزوورت نهوەستم، بهڵکو ئهوەندە داوات بکهم تا یهقین بکهم که تۆ 

لهگهڵمدایت؛ چ له میحرابی کارکردندا و چ له میحرابی بێدەنگیدا، له ههموو فکرەیهک و ههموو لێدانێکی 

دڵ و ههموو کێشکردنێکی ڕۆحمدا. 

خوایه، من نوێژێکی پڕ له عادەت و وشهی بێ ڕۆحم ناوێت؛ من نزیکیی تۆم دەوێت، ئامادەیی تۆم دەوێت. 

تۆ پهروەردگاری منیت و من بهندەی تۆم. فێرم بکه به خۆشهویستیی خۆت بانگت بکهم و به نهێنییهک له 

نهێنییهکانی مهعریفهتت پێت بگهم. 

�� بێنینی بێ پهردە 

خوایه، تۆ له من شاراوە نیت، بهڵکو نهفسی منه بووە به پهردە له نێوانماندا؛ پهردەی سهر چاوەکانم لابدە و 

پیشانم بدە که تۆ له نهفسی خۆم نێزیکتریت. تۆ ههمیشه له دڵمدایت، گوێت له گریانی ڕۆحم و چرپهی 

دڵمه. 

ههنگاوەکانم له ڕێگهی ناسینی خۆتدا پیرۆز بکه تا دەگهمه مهقامی ڕەزامهندی و یهقین. •

فێرم بکه ههموو شتێک له بووندا وەک دەرکهوتنی (تهجهللییهکی) تۆ ببینم. •

له فیتنه و تاقیکردنهوەکان دوورم بخهرەوە، ئهگهر تاقیشت کردمهوە، وا بکه شههودی تۆ له لای من •

خۆشهویست تر بێت له ههموو شههوەت و ههڵخهڵهتاندنێک. 

ڕۆحم بۆ تۆیه، دڵم بۆ تۆیه، و نهفسم فێر بکه که تهنها بۆ تۆ بێت. خوایه، بمانکه بهو بهندەیهی له ههموو 

شتێکدا ههر تۆ دەبینێت و له ههموو حاڵێکدا ههر بۆ لای تۆ دەگهڕێتهوە. 

�� میحرابی عیشق و ئامادەیی (حوزوور) 

«ئهی خوای میهرەبان، ئهی ئهو زاتهی به نهفخهیهک له روحی خۆت منت دروست کردووە؛ له نوێ وە 

نهێنیی نزیکیی خۆتم فێر بکهرەوە. شههودی یهکانهیی ئامادەیی خۆتم (وحدانية الحضور) پێ ببهخشه، تا 

تێبگهم که من به ههژاریی خۆمهوە به تۆوە وەستاوم، و به نزیکیی تۆ دەژیم، و به نووری تۆ دەبینم.» 

خوایه گیان، وا بکه درک بهو حهقیقهته بکهم که بۆی دروست کراوم: که تۆ تاکه پهناگهی منی، تۆ ڕایگری 

ڕۆحی منی، و من هیچ بوونێکم نییه ئیللا به تۆ نهبێت، و هیچ ژیانێک بۆ دڵم نییه ئیللا به هیدایهت و 

تهجهللیی تۆ نهبێت. 

نزیکم کهرەوە لێت تا بزانم ههرچی خێر و چاکهیهک له مندا ههیه، فهیز و ڕەحمهتی تۆیه. ڕۆحم ڕاست 

نابێتهوە مهگهر به ئهنواری تۆ، و ئامادەیی (حوزوور)ی منیش تهواو نابێت مهگهر به ئامادەیی تۆ. 

✨ تهجهللی و لادانی پهردەکان 

«ئهی میهرەبان، ئهی نووری ئاسمانهکان و زەوی؛ تهجهللی بکه بهسهرمدا و له ڕووی ڕەحمهتی خۆت 

بێبهشم مهکه. خوایه، پهردەی نهزانیم لادە، دیواری حهیرانیم بڕوخێنه، و بۆ دڵم دەربکهوە بهو شێوەیهی که 

شایستهی جهلال و نووری تۆیه.» 

ئهی میهرەبان، ئهی ئهو زاتهی که له ههموو دایکێک زیاتر بۆ بهندەکانی خۆت دڵسۆزتری؛ ئهو پهردەیه 

ههڵبگرە که چاوەکانم قورس دەکات کاتێک له خهڵوەتی خۆمدا ڕوو له تۆ دەکهم. با نووری خۆشهویستیت له 

دڵمدا ههڵبقوڵێت، وەک چۆن کانی له زەوییهکی تینوودا دەتهقێتهوە. 

ئهی دۆستی من ئیلاهی من، ئهی ئهو زاتهی زانست و ڕەحمهتت دەوری ههموو شتێکی داوە؛ قۆڵه 

بچووکهکانم تینووی باوەشی ڕەحمهته فراوانهکهی تۆن. وەرە، چونکه سنگم به چاوەڕوانی تهنگ بووە، و 

ڕۆحم شهیدای نزیکیی تۆیه. 

�� ئاگری زیکر و خهڵوەتی ڕۆح 

ئهی ڕۆحی بوون، تاریکیی "خۆپهرستی"م (أنانيتي) ببڕە، تۆزی حیجابهکانم بڕەوێنهوە، و نوقمی نووری 

ئامادەیی خۆتم بکه، ئهو نوورەی که ههرگیز ئاوا نابێت. 

منیش دەروازەی خهڵوەتهکهم به ئاگری زیکری تۆ دادەگیرسێنم، و بێدەنگیی غهفڵهتم به چرپهی نزا و 

ههوڵدان و ڕاکردن بهرەو لای تۆ دەسوتێنم. 

ئهی ئاگری عیشق که ههرگیز ناگوژێیتهوە، ئهی خۆری دڵهکان؛ له کڵپهی شهوقمدا تهجهللی بکه. وا بکه 

یادت نوورێک بێت له میحرابی دڵمدا که ههرگیز خامۆش نهبێت، تا ڕۆحم بۆ چرکهیهکیش له یادی نهچێت 

که تۆ لهگهڵمدایت، به تۆوەم، و بهرەو لای تۆم. 

Tuesday, March 24, 2026  - 20 20


	پێشەکی
	تێڕامانی گەڕانەوە بۆ لای خوای خۆشەویست
	قسەکردنی خوا لە گەڵماندا
	💛 ئەی خوای خۆشەویستی
	🕯️ مناجاتی فەنابوون و شەهود
	✨ گەڕانەوە بۆ لای مەعشووق
	🌊 پاکبوونەوەی ئاگایی
	🛣️ ڕێگەی عاریفان
	🤲 بێگەردی نییەت
	🍷 مەیخانەی مەعریفەت و شەهودی نوور
	🍇 مەستیی ویساڵ
	🌌 تەجەللی ودەرکەوتن لە گەردووندا
	🌸 گوڵزاری ڕۆح
	🔥 بە سۆزی دڵ و هیممەتی ڕۆح
	🏛️ هیممەتی عەمەلی (فەلسەفەی ژیان)
	🕯️ میحرابی کار و کڕنۆشی ئاگایی
	✨ قوربانی عیشق
	🌊 عیبادەتی بە زیندوویی
	👁️ بێنینی بێ پەردە
	🕯️ میحرابی عیشق و ئامادەیی (حوزوور)
	✨ تەجەللی و لادانی پەردەکان
	🔥 ئاگری زیکر و خەڵوەتی ڕۆح

